
გარდაბნის მუნიციპალიტეტის საკრებულოს წევრის 

- თამარ ხაჩიძის - 

ანგარიში შესრულებული სამუშაოს შესახებ 

 

მოგესალმებით, მინდა წარმოგიდგინოთ ჩემი, როგორც საკრებულოს წევრის, 2023 

წელს შესრულებული საქმიანობის ანგარიში. პატივი მაქვს, უკვე მეორე მოწვევით 

წარმოვადგენდე  „ქართული ოცნება - დემოკრატიულ საქართველოს“ და  ვიყო გარდაბნის 

მუნიციპალიტეტის საკრებულოს წევრი, ვიმუშაო მუნიციპალიტეტში, სადაც დავიბადე, 

გავიზარდე და შევიტანო წვლილი მისი განვითარებისა და წინსვლის საქმეში. 

ვფიქრობ, გასული 2023 წელი საკმაოდ ნაყოფიერი იყო, როგორც პირადად ჩემთვის, 

ასევე მთელი ჩვენი გუნდისთვის. შევეცდები, მოკლედ წარმოგიდგინოთ ის საკითხები, 

რომლებიც ყველასთვის მნიშვნელოვანია. 

2021 წლის 2 ოქტომბრის არჩევნების შემდეგ დავიკავე გარდაბნის 

მუნიციპალიტეტის საკრებულოს „სოციალურ საკითხთა კომისიის“ თავმჯდომარის 

თანამდებობა, ვხელმძღვანელობ „გენდერული თანასწორობის საბჭოს“ და ასევე ვარ 

ფრაქცია „ქართული ოცნება - დემოკრატიული საქართველოს“ მდივანი. 

 

⮚ სოციალურ საკითხთა კომისია   

სოციალურ საკითხთა კომისია წარმოადგენს საკრებულოს მუდმივმოქმედ 

ორგანოს, რომელიც შექმნილია საკრებულოში საკითხების წინასწარი მომზადების, 

გადაწყვეტილებათა შესრულებისათვის ხელის შეწყობის, ადგილობრივი 

თვითმმართველობის აღმასრულებელი ორგანოს, მერიის სტრუქტურული ერთეულების, 

აგრეთვე, მუნიციპალიტეტის მიერ დაფუძნებული იურიდიული პირების კონტროლის 

მიზნით. კომისიის უფლებამოსილება, სტრუქტურა და მუშაობის წესი განსაზღვრულია 

გარდაბნის მუნიციპალიტეტის საკრებულოს 2018 წლის 14 თებერვლის N13 

დადგენილებით „გარდაბნის მუნიციპალიტეტის საკრებულოს რეგლამენტის 

დამტკიცების შესახებ“ და კომისიის დებულებით. 

კომისია განიხილავს და საკრებულოს წარუდგენს წინადადებებს, რეკომენდაციებსა და 

დასკვნებს: 

- განათლების, კულტურისა და სპორტის განვითარების მუნიციპალურ პროგრამათა 

პროექტების შესახებ; 

- სკოლამდელი და სკოლისგარეშე სააღმზრდელო დაწესებულებების 

არასამეწარმეო (არაკომერციულ) იურიდიული პირის ფორმით შექმნისა და მათ 

ფუნქციონირებასთან დაკავშირებული საკითხების შესახებ; 



- ადგილობრივი მნიშვნელობის ბიბლიოთეკების, მუზეუმების, თეატრების, 

გამოფენების, სპორტულ-გამაჯანსაღებელი ობიექტების საქმიანობის ხელშემწყობ 

მუნიციპალურ პროგრამათა პროექტების შესახებ; 

- ჯანმრთელობის დაცვისა და სანიტარულ-ეპიდემიოლოგიურ მომსახურების 

მუნიციპალურ პროგრამათა პროექტების შესახებ; 

- მოსახლეობის შრომითი მოწყობისა და დასაქმების ხელშემწყობ მუნიციპალურ 

პროგრამათა პროექტების შესახებ; 

- თვითმმართველი ერთეულის ბიუჯეტიდან მოსახლეობის დამატებითი 

სოციალური მომსახურების სახეების დაფინანსების შესახებ; 

- შეზღუდული შესაძლებლობის მქონე პირთა სოციალურ-საყოფაცხოვრებო 

მომსახურების პირობების დადგენის შესახებ. 

კომისია ასევე ახორციელებს  რეგლამენტით, საკრებულოს დავალებითა და საკრებულოს 

კომისიის დებულებით განსაზღვრულ სხვა უფლებამოსილებებსაც. 

კომისიის პერსონალური შემადგენლობაა - კომისიის თავმჯდომარე და 10 წევრი: 

• მაია შამედოვა 

• ლია მეტრეველი 

• დავითი ებილაშვილი 

• მირზა მირზოევი 

• ეველინა ჩოხელი 

• კამრან ბაბაევი 

• ფლორა ასკაროვა 

• ზურაბი კორახაშვილი 

• აკიფ ისმაილოვი 

• ნათია ბარათელი 

 

კომისიაში ასევე მუშაობს  ორი მოწვეული სპეციალისტი: განათლების, კულტურისა 

და სპორტის განვითარების მუნიციპალურ პროგრამათა პროექტებზე მუშაობისთვის - 

ვალერი იორდანაშვილი და სპორტის განვითარების მუნიციპალურ პროგრამათა 

პროექტებზე მუშაობისთვის - გიორგი გუგავა. 

კომისიის მოთხოვნის საფუძველზე, ადგილობრივი თვითმმართველობის 

ორგანოებში მომუშავე თანამდებობის პირები ვალდებულნი არიან, კომისიის მიერ 

დადგენილ ვადაში,  კომისიას წარუდგინონ შესაბამისი დოკუმენტები, დასკვნები და სხვა 

მასალები, დაესწრონ კომისიის სხდომებს, პასუხი გასცენ სხდომაზე დასმულ შეკითხვებს 

და წარმოადგინონ გაწეული საქმიანობის ანგარიში. 

საანგარიშო პერიოდში ა(ა)იპ ,,გარდაბნის მუნიციპალიტეტის ივ. ჯავახიშვილის 

სახელობის მხარეთმცოდნეობის მუზეუმმა“ სოციალურ საკითხთა კომისიას წარუდგინა 



გაწეული მუშაობის შესახებ ანგარიში. კომისიამ განიხილა და საკრებულოს სხდომაზე 

დასამტკიცებლად გაიტანა დოკუმენტები:  

- ,,გარდაბნის მუნიციპალიტეტის მერიის ჯანმრთელობის, სოციალური, ბავშვის 

უფლებების დაცვისა და მხარდაჭერის სამსახურის დებულების დამტკიცების 

შესახებ”; 

- ,,გარდაბნის მუნიციპალიტეტის საჯარო ზოგადსაგანმანათლებლო 

დაწესებულებების ოქროსა და ვერცხლის მედალოსან სკოლადამთავრებულთა 

წახალისების განხორციელების წესის დამტკიცების შესახებ”; 

- „გარდაბნის მუნიციპალიტეტში სკოლამდელი განათლების 2023-2028 წლების 

სტრატეგიის დამტკიცების შესახებ“. 

საანგარიშო პერიოდში ჩატარდა 10 სოციალურ საკითხთა კომისიის სხდომა,  კომისიაში 

განსახილველად შემოვიდა 101 სხვადასხვა სახის კორესპონდენცია. კომისიამ განიხილა 

ყველა საკითხი და მოახდინა შესაბამისი რეაგირება. დაჯილდოვდა - 76  წარმატებული 

სპორტსმენი  (66500 ლარი) და  60 მწვრთნელი  (18400 ლარი). ჯამში ჯილდოს სახით 

გაცემულმა თანხამ შეადგინა – 84 900ლარი.  

კომისია მუდმივად მუშაობს გარდაბნის მუნიციპალიტეტში რეგისტრირებულ 

წარმატებულ სპორტსმენთა და მწვრთნელთა წახალისების, სპორტის სხვადასხვა 

სახეობის პოპულარიზაციის, სამოქალაქო აქტივიზმის ხელშეწყობისა და  ტრადიციების 

შენარჩუნებისათვის. 

 

⮚ „გენდერული თანასწორობის საბჭო“ 

რაც შეეხება „გენდერული თანასწორობის საბჭოს“ და ამ მიმართულებით  ჩემს 

მუშაობას,  2021 წლის 27 იანვარს ამირჩიეს აღნიშნული საბჭოს თავმჯდომარედ, ხოლო 

2022 წლის 7 ივნისს, „საქართველოს ადგილობრივ თვითმმართველობათა ეროვნული 

ასოციაციის“ გენდერული თანასწორობის საკოორდინაციო საბჭოს წევრად ქვემო 

ქართლში. ასევე, გახლავართ „ქართული ოცნების ქალთა ორგანიზაციის“  ქვემო ქართლის 

რეგიონის თავმჯდომარის პირველი მოადგილე.  ეს ყველაფერი ჩემთვის არის უდიდესი 

პასუხისმგებლობა და შესაძლებლობა, რათა გავაკეთო უფრო მეტი მუნიციპალიტეტში - 

გენდერული კუთხით არსებული გამოწვევების მოსაგვარებლად. 

ახლა მსურს დეტალურად გესაუბროთ გარდაბნის მუნიციპალიტეტის 

გენდერული თანასწორობის საბჭოს საქმიანობის შესახებ. მიმაჩნია, რომ 2023 წელი იყო 

წარმატებული საბჭოს საქმიანობისთვის. 2022 წლის 30 ივნისს, N84 განკარგულებით, 

დამტკიცდა გარდაბნის მუნიციპალიტეტის გენდერული თანასწორობის საბჭოს 

ორწლიანი (2022-2023წწ) სამოქმედო გეგმა.  

გასულ წელს აქტიურად ვთანამშრომლობდით საქართველოს პარლამენტის 

გენდერული თანასწორობის საბჭოსთან, საქართველოს რეგიონული განვითარებისა და 



ინფრასტრუქტურის სამინისტროსთან, საქართველოს სახალხო დამცველის აპარატსა და 

სხვადასხვა საერთაშორისო თუ ადგილობრივ ორგანიზაციასთან. 

გენდერული თანასწორობის საკითხებთან დაკავშირებით განსახილველად შემოვიდა 

სხვადასხვა სახის კორესპონდენცია, განვიხილეთ ყველა საკითხი და ვიმოქმედეთ 

შესაბამისად. 

ამ პერიოდში ჩატარდა საბჭოს 6 სხდომა, დამტკიცდა საბჭოს ახალი შემადგენლობა, 

ამჟამად საბჭო შედგება 32 წევრისგან.  სხდომაზე განსახილველი საკითხები შეეხებოდა 

საბჭოს საქმიანობის ძირითად მიმართულებებსა და პრიორიტეტებს, მოსახლეობის 

ცნობიერების ამაღლების კუთხით განსახორციელებელი აქტივობების აუცილებლობასა 

და საბჭოს სამოქმედო გეგმის განხილვას. 

გენდერული თანასწორობის საბჭოს მხარდაჭერითა და ორგანიზებით გაიმართა 

არაერთი ღონისძიება  და  შეხვედრა: 

- გარდაბნის გენდერული თანასწორობის საბჭოსა და ეუთოს ერთობლივი 

ჰიბრიდული ღონისძიება, რომელზეც ქართულ პოლიტიკაში ქალთა მიმართ 

ძალადობის საკითხებზე იმსჯელეს. 

 

- 25 თებერვალს, გარდაბნის მუნიციპალიტეტში დაიწყო პროექტი - 

,,აზერბაიჯანელი ქალები გამჭირვალე და გენდერულად სამართლიანი 

ადგილობრივი თვითმმართველობისთვის”. პროექტის განხორციელება 

უზრუნველყო გენდერული თანასწორობის საბჭომ, რომელიც თვეების 

განმავლობაში გრძელდებოდა და 30 სექტემბერს ქალაქ მარნეულში, პროფესიული 

განათლების კოლეჯ „მოდუსში“ პროექტის შემაჯამებელი კონფერენციით 

დასრულდა. პროექტი გაეროს განვითარების პროგრამის (UNDP), დანიის საგარეო 

საქმეთა სამინისტროსა და საქართველოს მთავრობის ფინანსური მხარდაჭერით 

განხორციელდა. აღნიშნული პროექტი მიზნად ისახავდა, აზერბაიჯანელ 

ამომრჩეველ ქალთა ადგილობრივი თვითმმართველობის საქმიანობაში 

მონაწილეობის წახალისებასა და ინკლუზიურობის გაზრდას. პროექტის 

ფარგლებში ჩატარდა 4 შეხვედრა, მოწვეულ ტრენერებთან ერთად, მეც მხვდა 

წილად ჩამეტარებინა ტრენინგი თემაზე: „ინტერნეტისა და სოციალური ქსელის 

მოხმარება და მედიაწიგნიერება“. ერთ-ერთ შეხვედრაზე განვიხილეთ 

აზერბაიჯანელ ქალთა მიერ იდენტიფიცირებული პრობლემები, ვისაუბრეთ 

პეტიციის შედგენაზე. ვფიქრობ, სწორედ ამ პროექტის ფარგლებში გაიაზრეს 

ქალბატონებმა ადგილობრივი თვითმმართველობის განხორციელებაში მათი 

მონაწილეობისა და ჩართულობის აუცილებლობა. შედეგად, შემოიტანეს პეტიცია 

გარდაბნის მუნიციპალიტეტის საკრებულოში.  პროექტის დასასრულს გარდაბნის 

აქტიურმა აზერბაიჯანელმა ქალბატონებმა „რეგიონში 100 აქტიური ქალის“ 

სერტიფიკატი მიიღეს. 

 



- გარდაბნის მუნიციპალიტეტის გენდერული თანასწორობის საბჭოს წევრები 

დაესწრნენ საინფორმაციო შეხვედრას - ,,გენდერული თანასწორობის თემებზე 

მუშაობის მიდგომები, საჭიროებები, შესაძლებლობები და კარგი პრაქტიკები“. 

განიხილეს შემდეგი საკითხები - ,,გენდერული ბიუჯეტირების ძირითადი 

მიდგომები, ქალთა მიმართ ძალადობის შესახებ საბიუჯეტო პროგრამების 

შემუშავება“ და „ქალთა საჭიროებების კვლევის მეთოდოლოგია, შესაბამისი 

ინსტრუმენტის მიწოდება მუნიციპალიტეტის თანამშრომლებისთვის“. 

 

- გარდაბნის მუნიციპალიტეტის გენდერული თანასწორობის საბჭოს წევრებს 

ჩაუტარდათ ტრენინგი, რომელიც მოიცავდა სამ მიმართულებას. აქედან ორი 

მოდული, ფსიქო-სოციალური დახმარება და პირველადი დახმარება ჩაატარა 

წითელმა ჯვარმა, ხოლო საერთაშორისო ჰუმანიტარული სამართალი - იუსტიციის 

სამინისტროს საჯარო სამართლის დეპარტამენტის წარმომადგენელმა. 

 

- ჩატარდა ადრეული ქორწინებების შესახებ საინფორმაციო ხასიათის შეხვედრები 

გარდაბნის მუნიციპალიტეტში მცხოვრებ სხვადასხვა ჯგუფთან. გამოვყოფდი 

სოფელ ყარაჯალარში ახალგაზრდებთან შეხვედრას, რომელსაც დადებითი 

გამოხმაურება მოჰყვა. 

 

- ქალთა უფლებების დაცვის პრევენციის მიზნით, სახალხო დამცველის აპარატთან 

ურთიერთთანამშრომლობით, ჩატარდა სხვადასხვა საინფორმაციო შეხვედრა  

ფემიციდზე, „ქალთა მიმართ და ოჯახში ძალადობასა“ და თანასწორობაზე.  

 

- მნიშვნელოვანია, გამოვყოთ დედის დღესთან დაკავშირებული საქველმოქმედო 

აქტივობები. ვესტუმრეთ ჩვენს მუნიციპალიტეტში მცხოვრებ მრავალშვილიან 

ოჯახებს, მივულოცეთ დედის დღე და საჩუქრად გადავეცით მსხვილი 

საყოფაცხოვრებო  ტექნიკა. ეს არის ის ეკონომიკური მხარდაჭერა დედების  

მიმართ, რაც ყველაზე მეტად სჭირდებათ მათ. ემოციებით დატვირთული 

შეხვედრები იძლევა იმის საფუძველს, რომ მომავალი წლების სამოქმედო გეგმაშიც 

საპატიო ადგილი დაიკავოს ამ ღონისძიებებმა. 

 

- აუცილებლად უნდა ვისაუბროთ პაპილომა ვირუსის ვაქცინაციის საინფორმაციო 

კამპანიაზე. 23-29 იანვარი, საშვილოსნოს ყელის კობოს პრევენციის კვირეულს 

მიეძღვნა. გარდაბნის მუნიციპალიტეტის საზოგადოებრივი ჯანდაცვის ცენტრმა 

და გენდერული თანასწორობის საბჭომ, ვაქცინაციის საინფორმაციო კამპანიის 

ფარგლებში მასშტაბური შეხვედრები გამართა. გარდაბნის მუნიციპალიტეტის 

სოფელ მარტყოფის №2 საჯარო სკოლასა და ა(ა)იპ გარდაბნის მუნიციპალიტეტის 

მარტყოფის №1 საბავშვო ბაგა-ბაღში, სოფელ ახალსოფლის საჯარო სკოლაში, 

სოფელ ვახტანგისის №2 საჯარო სკოლასა და სოფელ ფოლადაანთკარის საჯარო 



სკოლაში. აუდიტორიას მოსწავლეები, მასწავლებლები და მშობლები 

წარმოადგენდნენ. შეხვედრებზე ინფორმაცია მიეწოდათ საშვილოსნოს ყელის 

კიბოსა და მის გამომწვევ მიზეზებზე. განხილულ იქნა პაპილომა ვირუსი, 

დაავადების პრევენციული ღონისძიებები და სახელმწიფოს მიერ 

უზრუნველყოფილი ჯანდაცვის სერვისები. ყურადღება გამახვილდა ვაქცინაციის 

ეფექტურობასა და უსაფრთხოებაზე. 

 

 

- საანგარიშო პერიოდში გავიარე არა ერთი ტრენინგ-კურსი სხვადასხვა თემაზე. 

დავესწარი: „ქალთა საინფორმაციო ცენტრის“ შემაჯამებელ შეხვედრას, ევროპის 

რეგიონთა და მუნიციპალიტეტთა საბჭოს (CEMR)  და ადგილობრივ და რეგიონულ 

ხელისუფლებათა განვითარების ევროპული პლატფორმის (PLATFORMA) 

ორგანიზებით, თბილისში თანასწორობისა და ქალთა სოლიდარობის ფორუმს. 

აგრეთვე, საქართველოს პარლამენტისა და გაეროს განვითარების პროგრამის 

(UNDP) ორგანიზებულ, შვედეთისა და დანიის მთავრობების მხარდაჭერით 

გამართულ შეწხვედრას: ,,პოლიტიკური ფორუმი გენდერული 

თანასწორობისთვის“. 

 

- მინდა, განსაკუთრებით გამოვყო 1 ოქტომბერი, ხანდაზმულთა საერთაშორისო 

დღე, რომელიც, ჩემი ინიციატივით, გარდაბნის მუნიციპალიტეტში პირველად 

აღინიშნა. გენდერული თანასწორობის საბჭოს წევრებმა, ა(ა)იპ ,,გარდაბნის 

მუნიციპალიტეტის სუფთა ქალაქის“ 65 წელს გადაცილებულ ყველა 

თანამშრომელს პირადად მივულოცეთ ეს თარიღი და სიმბოლურად, საჩუქრად 

გადავეცით ტკბილეული. მომავალი წლების სამოქმედო გეგმაშიც 

გავითვალისწინებთ ამ მნიშვნელოვან თარიღს.  

- ბავშვთა დაცვის საერთაშორისო დღე - ღონისძიება, რომელმაც განაპირობა სოფელ 

მარტყოფსა და ნორიოს ბავშვთა სახლებში მყოფი აღსაზრდელების 

სადღესასწაულო განწყობა, მათ წინაშე გასართობი პროგრამით წარსდგნენ 

ანიმატორები - „უჯმა და ბავშვები“. 

 

- ჩვენ, გენდერული თანასწორობის საბჭო, მუდმივად ვზრუნავთ ოჯახების 

ცხოვრების ხარისხის გაუმჯობესებაზე. კერძოდ, თანამშრომლობისა და 

კოორდინაციის ფარგლებში, გარდაბნის მუნიციპალიტეტის მერიის ბავშვთა 

უფლებების დაცვისა და მხარდაჭერის განყოფილებისა და მუნიციპალიტეტის 

სტრუქტურული ერთეულების წარმომადგენლების მომართვის საფუძველზე, ოთხ 

შეჭირვებულ ოჯახს მსხვილი საყოფაცხოვრებო ტექნიკა გადავეცით. 

 

- წელს მრავალფეროვნად მივულოცეთ ჩვენი თერაპიული ცენტრის ბენეფიციარებს 

2 აპრილი, აუტიზმის ცნობადობის ამაღლების მსოფლიო დღე. ისინი კულტურის 



სახლში თეატრალურ წარმოდგენას დაესწრნენ და წარმოდგენის შემდეგ 

დაურიგდათ საჩუქრები. ასევე, მათ უმასპინძლა ერთ-ერთმა სწრაფი კვების 

ობიექტმა. საზეიმოდ დავჭერით ტორტი, სიმბოლურად, ფერადი ბუშტები 

გავუშვით. 

 

- 21 მარტს თერაპიულ ცენტს ვესტუმრეთ და წინდების აქციას შევუერთდით. 

ბენეფიციარებს სიმბოლური საჩუქრები დავურიგეთ. 

 

- 22 სექტემბერს,  ა(ა)იპ გარდაბნის მუნიციპალიტეტის კულტურის სახლში 

ახალგაზრდა გამომგონებელმა შოთა ბერიძემ სტუმრებს საკუთარი შექმნილი 

რობოტი წარუდგინა და ისაუბრა წარმატების გზაზე.  საინფორმაციო - გაცნობით 

შეხვედრაზე ასევე იმყოფებოდნენ გამარჯვების საჯარო სკოლის მე - 9 კლასის 

მოსწავლეები, რომლებმაც მონაწილეობა მიიღეს და წარმატება მოიპოვეს სასკოლო 

კვირეულში სახელწოდებით,  „ჩემი თვალით დანახული აფხაზეთი“. 

 

- 2023 სასწავლო წლის დაწყება მივულოცეთ მუნიციპალიტეტში მცხოვრებ ბავშვებს. 

სასკოლო ჩანთები და სასწავლო/საკანცელარიო ნივთები დაურიგდათ იმ 

მოსწავლეებს, რომლებიც განსაკუთრებულ მხარდაჭერას საჭიროებენ. 

 

- ამ წელს განსაკუთრებულად გაგვახარა საკალათბურთო სკოლა „მუხბეს“ გოგონათა 

გუნდის წარმატებამ. ამ წარმატების მილოცვისა და წახალისების მიზნით, მათ 

გადავეცით კალათბურთის ბურთები. 

 

- 18 ოქტომბერს, გარდაბნის მუნიციპალიტეტის გენდერული თანასწორობის საბჭოს 

წევრები სამუშაო შეხვედრაზე ქალაქ მარნეულში იმყოფებოდნენ.  ღონისძიების 

ფარგლებში, გენდერული თანასწორობის საბჭოს წევრებმა მიიღეს ინფორმაცია 

სოფლის მეურნეობისა და ბიზნესის განვითარების მიმართულებით არსებულ 

სახელმწიფო პროგრამებისა და, მათ შორის, ქალთა ეკონომიკური გაძლიერების 

კომპონენტების შესახებ. ღონისძიების დასრულების შემდეგ, მონაწილეები 

გაემგზავრნენ მარნეულის მუნიციპალიტეტის სოფელ მარადისში, სადაც 

მოინახულეს ქალთა კოოპერატივი. დაათვალიერეს დონორების მიერ 

დაფინანსებული სოფლის მეურნეობის პროექტები, ადგილობრივი სათემო 

მუშაკებისგან გაიზიარეს სოფლის განვითარების პრაქტიკა.  

 

- ა(ა)იპ გარდაბნის მუნიციპალიტეტის მეგობრობის ცენტრში, დიაბეტის მსოფლიო 

დღესთან დაკავშირებით, საზოგადოების ცნობიერების ასამაღლებელი შეხვედრა 

გაიმართა. საინფორმაციო შეხვედრა - გარდაბნის მუნიციპალიტეტის გენდერული 

თანასწორობის საბჭოს, ა(ა)იპ ,,საზოგადოებრივი ჯანმრთელობისა და უსაფრთხო 

გარემოს უზრუნველყოფის ცენტრისა’’ და ,,წითელი ჯვრის’’ ერთობლივი 

ორგანიზებით ჩატარდა. შეხვედრის შემდეგ, ქალაქ გარდაბანში, მასობრივი თავშეყრის 



ადგილებში, ქართულ და აზერბაიჯანულ ენაზე დაბეჭდილი საინფორმაციო 

ფლაერები დარიგდა. 

 

- გენდერული ძალადობის წინააღმდეგ 16-დღიან კამპანიას წელს განსაკუთრებული 

ყურადღეაბა დაეთმო, სხვადასხვა ღონისძიებით ვეცადეთ, აგვემაღლებინა 

ცნობიერება გენდერული ძალადობის შესახებ.  

 

 გენდერული ძალადობის წინააღმდეგ 16-დღიანი კამპანიის ფარგლებში, გარდაბნის 

მუნიციპალიტეტის გენდერული თანასწორობის საბჭომ გამოაცხადა ესეებისა და 

ნახატების კონკურსი სკოლის მოსწავლეებისთვის. ესეების კონკურსის თემატიკა: 

„პატივისცემა არის...“ და ნახატების კონკურსის თემატიკა: „არ იძალადო, იზრუნე“.  ეს 

ღონისძიება განსაკუთრებულად წარმატებული აღმოჩნდა, სულ შემოვიდა 32 ესე და 

90-მდე ნახატი.  

 

 4 დეკემბერს, გარდაბნის მუნიციპალიტეტის საკრებულოს დარბაზში, საკრებულოს 

თავმჯდომარე მიხეილ გედეხაურმა და მერმა დავით კარგარეთელმა ესეების 

კონკურსში გამარჯვებულები დააჯილდოეს. გამარჯვებულებს სიმბოლური 

საჩუქრები და სერტიფიკატები გადაეცათ. 

 

 8 დეკემბერს, გარდაბნის მუნიციპალიტეტის კულტურის სახლში, კონკურსის 

ფარგლებში შემოსული ნახატების გამოფენა და გამარჯვებულების დაჯილდოება 

გაიმართა. გამარჯვებულები გარდაბნის მუნიციპალიტეტის საკრებულოს 

თავმჯდომარე მიხეილ გედეხაურმა და მერმა დავით კარგარეთელმა 

დააჯილდოეს. მათ სიმბოლური საჩუქრები და სერტიფიკატები გადაეცათ. 

 

 

 შემდეგ, გარდაბნის მუნიციპალიტეტის საკრებულოს წინ პერფორმანსი მოეწყო. 

პერფორმანსში მონაწილეობა მიიღეს გარდაბნის მუნიციპალიტეტის გენდერული 

თანასწორობის საბჭოს წევრებმა და ესეების კონკურსის მონაწილე მოსწავლეებმა. 

პერფორმანსის ფარგლებში გაუშვეს ნარინჯისფერი ბუშტები და კვამლი, 

გამოსახეს კამპანისს ლოგო (🎗) კამპანიის მესიჯები: “ძალადობა დასაგმობია, 

ძალადობის დროს დუმილი გაუმართლებელია!” 

 

 გენდერული ძალადობის წინააღმდეგ 16-დღიანი კამპანიის ფარგლებში, 

სახელმწიფო ზრუნვისა და ტრეფიკინგის მსხვერპლთა, დაზარალებულთა 

დახმარების სააგენტო, საქართველოს შინაგან საქმეთა სამინისტრო და 

იურიდიული დახმარების სამსახური გარდაბნის მუნიციპალიტეტს ცნობიერების 

ასამაღლებელი ვიზიტით ესტუმრა. შეხვედრა ჩატარდა გარდაბნის 

მუნიციპალიტეტის საკრებულოს შენობაში, კრწანისის ადმინისტრაციულ 

ერთეულსა და სოფელ ჯანდარაში.  

 



 აღნიშნული კამპანიის ფარგლებში, 16 დღის განმავლობაში, გენდერული საბჭოს 

ოფიციალურ გვერდზე ყოველდღიურად თავსდებოდა ძალადობასთან 

დაკავშირებული საინფორმაციო ბარათები.  

 

 

 

- საანგარიშო პერიოდში გენდერული თანასწორობის საბჭოს წევრების 

გადამზადებაც მოვასწარით. ელექტრონული კურსი, თემაზე „გენდერული 

მეინსტრიმინგი ადგილობრივ დონეზე საქართველოში“, რომელიც შემუშავდა 

ევროპის საბჭოს კონგრესისა და საქართველოს ადგილობრივ თვითმმართველობათა 

ეროვნული ასოციაციის მიერ. გენდერული თანასწორობის საბჭოს წევრებმა გაიარეს 

აღნიშნული ელექტრონული კურსი, რომელიც  მოიცავდა შემდეგ მოდულებს:  

 

● გენდერული თანასწორობის პრინციპები და კონცეფციები;  

● გენდერული ბიუჯეტირება;  

● გენდერული თანასწორობის მხარდაჭერის საუკეთესო პრაქტიკები 

თანამონაწილეობითი ბიუჯეტირების გამოყენებით;  

● ეროვნული ასოციაციების როლი თანასწორობის პოპულარიზაციასა და 

სექსიზმის წინააღმდეგ ბრძოლაში. 

 

 

- 27 ოქტომბერს საქართველოში მასწავლებლის ეროვნული დღე აღინიშნება. ამ 

მნიშვნელოვან თარიღთან დაკავშირებით, გენდერული თანასწორობის საბჭოს წევრ 

მასწავლებლებს, ლია მეტრეველსა და ნინო ოკუჯავას, სიმბოლური საჩუქრები 

გადავეცით. 

 

- შევხვდით მუნიციპალიტეტში მცხოვრები ეთნიკური უმცირესობების 

წარმომადგენლებს, ბოშათა თემს. ბოშათა კავშირის „რომას“ თავმჯდომარემ - ვენერა 

მარტყოფლიშვილმა თემში არსებულ პრობლემებზე, გამოწვევებსა და, საბჭოსთან 

ერთად, მომავალში განსახორციელებლ ღონისძიებებზე ისაუბრა. 

 

- 23 დეკემბერს საქართველოში მედიცინის მუშაკთა დღე აღინიშნება. ამ მნიშვნელოვან 

თარიღთან დაკავშირებით, გენდერული თანასწორობის საბჭომ საკრებულოს წევრებს, 

რომლებიც მედიცინის სფეროს წარმოადგენენ, სიმბოლური საჩუქრები გადავეცით.  

 

 

 

- პირველად საქართველოში ქალთა პოლიტიკურმა აკადემიამ (YWPA) განახორციელა  

პროექტი - ,,ადამიანური განზომილების მიმართულებით არსებული მანდატის 

გამოყენება გენდერული თანასწორობის ხელშესაწყობად“ (,,CHANGE”). კონკურსის 



შედეგების საფუძველზე, ქალთა პოლიტიკური აკადემიის კურდამთავრებული 

გახლავართ. ეს კურსი  მოიცავდა საინტერესო მოდულებს:  

 „ახალგაზრდა ქალთა პოლიტიკური აკადემიის (YWPA) პროგრამის 

მიმოხილვა“; 

 „ინფორმაცია ODIHR/CHANGE-ის და ქალთა პოლიტიკური ჩართულობის 

საერთაშორისო სტანდარტებისა და ვალდებულებების შესახებ“; 

 „საქართველოს პოლიტიკური სისტემა და ქალთა პოლიტიკური 

ჩართულობის მხრივ ქვეყანაში არსებული მდგომარეობა“; 

 „იყავი ლიდერი, რომლის ნახვაც გსურს“; 

 „მედიისთვის ინტერვიუს მიცემასთან დაკავშირებული უნარები“; 

 „ინტერვიუს მიცემასთან დაკავშირებული უნარების გამოყენება“; 

 „პოლიტიკაში მოღვაწე ქალთა მიმართ ძალადობის გაგება“; 

 „პოლიტიკაში მოღვაწე ქალთა მიმართ ძალადობის საკითხებთან 

დაკავშირებით ახალი ცოდნისა და უნარების გამოყენება“; 

 „გენდერი არჩევნების დროს - ამ თემის გააქტიურების საფუძვლები, 

ტიპიური თემები, ეფექტური გადაწყვეტის გზები სხვადასხვა კონტექსტში, 

ODIHR-ის საარჩევნო რეკომენდაციები საქართველოსთვის და წინასაარჩევნო 

კამპანიების დროს გამოწვევებთან გამკლავებისა და მათი შერბილების 

ინსტრუმენტები, წინასაარჩევნო კამპანიის კონტექსტში პოლიტიკაში 

მოღვაწე ქალთა ინდივიდუალური ან ერთობლივი წარმატებული ნაბიჯების 

მაგალითები“; 

 „არჩევნების დროს გენდერულ საკითხებთან დაკავშირებული ახალი 

ცოდნისა და უნარების პრაქტიკული გამოყენება“;   

 „უნარების გამოყენება სიმულაციური თამაშის მეშვეობით“. 

 

 

 

 

⮚ „ქართული ოცნება - დემოკრატიული საქართველო“  

როგორც უკვე აღვნიშნე, ვარ გარდაბნის მუნიციპალიტეტის საკრებულოს ფრაქცია 

„ქართული ოცნება - დემოკრატიული საქართველოს“ მდივანი. 2023 წელს ფრაქციამ 

ჩაატარა 5 სხდომა, სადაც განვიხილავდით მუნიციპალიტეტში არსებულ გამოწვევებს. 

ფრაქციის წევრები აქტიურად ხვდებოდნენ მოსახლეობას, რაც ემსახურებოდა  

მმართველი გუნდის მიზნების ხელშეწყობასა და განხორციელებას ჩვენს 

მუნიციპალიტეტში.  

 

⮚ გარდაბნის მუნიციპალიტეტის მერიაში არსებული კომისიები 



მინდა, მოკლედ მოგახსენოთ გარდაბნის მუნიციპალიტეტის მერიაში არსებულ 

კომისიებში ჩემი საქმიანობის შესახებ. ერთ-ერთია „გარდაბნის მუნიციპალიტეტის 

მერიის სამედიცინო და სოციალური დახმარების კომისია“. ეს კომისია საშუალებას 

მაძლევს, ვიყო ჩვენი მუნიციპალიტეტის ყველაზე მოწყვლადი ჯგუფების ცხოვრების 

ხარისხის გაუმჯობესების პროცესის თანამონაწილე. საანგარიშო პერიოდში ჩატარდა: 31 

კომისიის სხდომა,  განვიხილეთ 2 085 განცხადება სამედიცინო მომსახურეობასა  და 6 461 

განცხადება - ერთჯერად დახმარებაზე. მატერიალური დახმარების პროგრამის 

ფარგლებში გაიცა -1 917412 ლარი, ჯანმრთელობის დაცვის პროგრამის ფარგლებში გაიცა 

- 1 635580 ლარი.  

ასევე ვარ „პირის გარდაბნის მუნიციპალიტეტის ტერიტორიაზე ცხოვრების 

(ყოფნის) ფაქტის დამდგენი კომისიის“ წევრი. დავესწარი 16 სხდომას, რომელზეც  27 

საკითხი  განვიხილეთ. 

 

⮚ „ქართული ოცნების ქალთა ორგანიზაცია“ 

დასაწყისში მოგახსენეთ ჩემს კიდევ ერთ თანამდებობაზე - „ქართული ოცნების 

ქალთა ორგანიზაციის“  ქვემო ქართლის რეგიონის თავმჯდომარის პირველი მოადგილე. 

მოკლედ მოგახსენებთ გაწეული საქმიანობის შესახებ ამ თანამდებობის ჭრილში. 

გარდაბნის „ქართული ოცნების ქალთა ორგანიზაცია“ უკვე მეორე წელია აქტიურად ვართ 

ჩართული "ვარდისფერი ოქტომბრის" კამპანიაში. ამასთან დაკავშირებით, ოქტომბრის  

თვეში განვახორციელეთ სხვადასხვა ღონისძიება.  

 

- ქალთა ორგანიზაციის წევრმა ქალებმა, გენდერული თანასწორობის საბჭოს 

წევრებსა და სხვა სფეროებში დასაქმებულ ქალბატონებთან ერთად, კულტურის 

სახლის მიმდებარე ტერიტორიაზე მოვაწყვეთ მცირე პერფორმანსი, რომლის 

ფარგლებშიც მოეწყო ფლეშმობი. ფლეშმობში მონაწილეობას იღებდა ანსაბლი 

„ზეგარდი“ და „Art Life Studio“-ს ტამტამების ბენდი.  

 

- ჩატარდა საინფორმაციო შეხვედრები ქალბატონებთან, ახალგაზრდებსა და 

მუნიციპალიტეტის თანამშრომლებთან. ქალბატონებმა საკუთარი 

გამოცდილება გაუზიარეს ერთმანეთს, ყურადღება გამახვილდა სკრინინგის 

ჩატარების მნიშვნელობაზე. დავარიგეთ "ვარდისფერი ოქტომბრის" 

სიმბოლოთი გამოსახული მაისურები და ჩანთები.  

 

- ოქტომბრის მთავარ ღონისძიებად მაინც დავასახელებდი პერფორმანსს, 

რომელზეც, "ვარდისფერი ოქტომბრის" სიმბოლოთი გამოსახული 

მაისურებით, საკრებულოს შენობის წინ, ვარდისფერი ბუშტები გავუშვით და 

აღვნიშნეთ ძუძუს კიბოს ცნობიერების ამაღლების თვე.  

 



- აღსანიშნავია, რომ გარდაბნის „ქართული ოცნების ქალთა ორგანიზაციის“ 

სახელით, აქტიურად ვიყავი ჩართული „ქართული ოცნების“ რუსთავის ქალთა 

ორგანიზაციის ინიციატივითა და კლინიკა „რუსთავთან“ პარტნიორობით 

ორგანიზებულ ორდღიან უფასო სკრინინგ აქციაში. უზრუნველვყავი 

გარდაბნის მუნიციპალიტეტის 20-მდე ქალბატონს ესარგებლა ამ 

მომსახურებით.  

 

 

ჯამში, ძუძუს კობოს ცნობადობის ამაღლების კამპანიამ გარდაბნის 

მუნიციპალიტეტში 150-მდე ქალბატონი მოიცვა.  

 

მინდა აღვნიშნო, უმნიშვნელოვანესია მოქალაქეთა ინფორმირება და ვფიქრობ, 

ყველა ჩვენგანმა უნდა იზრუნოს, რომ ის პროცესები, რომლებიც მუნიციპალიტეტში 

მიმდინარეობს, იყოს გამჭვირვალე და ხელმისაწვდომი ყველა დაინტერესებული 

პირისათვის. 

დაბოლოს, მინდა, მადლობა გადავუხადო გარდაბნის მუნიციპალიტეტის 

საკრებულოს თავმჯდომარეს, ბატონ მიხეილ გედეხაურს და მერს, ბატონ დავით 

კარგარეთელს. ასევე, ჩემი გუნდის ყველა წევრს იმ მხარდაჭერისთვის, რომელსაც ჩემს 

ყოველდღიურ საქმიანობაში ვგრძნობ. მჯერა, რომ ყველა ერთად შევძლებთ, ჩვენი 

წვლილის შეტანას გარდაბნის მუნიციპალიტეტის წინსვლასა და კეთილდღეობაში. 


